
GOBERNU BATZARRA

2022.03.22

Alkatea:
Olatz Peon Ormazabal

Bertaratutako zinegotziak:
Patxi Amantegi Zubiria
Xarles Iturbe Pasaban
Begoña Tolosa Mendia
Jose Mª Villanueva Telleria

Ez da bertaratu:
Xabier Balerdi Tolosa

Idazkaria:
Begoña Garmendia Vazquez

Kontuhartzaile akzidentala:
Paulino Alonso Eraso

Tolosako Udaletxean, bi mila eta hogeita
biko martxoaren hogeita bian, 11:15ean,
Tokiko Gobernu Batzarra bildu da ohiko
bilera egiteko. Mahaiburu alkatea izan da
eta  alboko  zinegotziak  agertu  dira,
eguneko gai-zerrenda aztertzeko:

1. Akta  hau  onartzea:  2022ko
martxoaren 15ekoa.

2. Hasierako onarpena ematea "13.1 San
Frantzisko  pasealekua  37"
azpiesparruko  Urbanizatzeko
Jarduketa  Programa  egikaritzeko
hirigintza-hitzarmenari.

3. Dekretu hauen berri ematea:

2022/446 Dekretua:  2021/63  faktura
zerrenda  eta  2021/64  faktura
zerrenda.

2022/519 Dekretua:  2021/66  faktura
zerrenda.

2022/733  Dekretua:  2022/1  faktura
zerrenda.

1. AKTA HAU ONARTZEA: 2022KO MARTXOAREN 15EKOA.  

Alkateak  bilerari  hasiera  eman  ondoren,  2022ko  martxoaren  15ean  egindako  ohiko
batzarraren akta aztertu dute. Batzarkideek aho batez onartu dute. 

2. HASIERAKO ONARPENA EMATEA    "  13.1 SAN FRANTZISKO PASEALEKUA 37  "      
AZPIESPARRUKO URBANIZATZEKO JARDUKETA PROGRAMA EGIKARITZEKO
HIRIGINTZA-HITZARMENARI.

 
Esparrua: 13. Laskoain 

Azpiesparrua: 13.1 San Frantzisko pasealekua 37

Eskatzailea: Jaitzubia Barri SL (ordezkaria: Oihana Miren Urruticoechea García)

Sarrera datak:
(erregistro
elektronikoak)

2021/06/30 (2021-6487 zk.)
2021/12/16 (2021-11015 zk.)
2022/03/14 (2022-3317 zk.)

Espedientea: 2021H1140002

AURREKARIAK

Dokumentua Data/Zk. Oharrak

Kontzertazio hitzarmen 
proposamena

2021/06/30

Kontzertazio hitzarmen 
proposamena zuzenduta I

2021/12/16

Udaleko idazkariaren ziurtagiria, 
TGBk hartutako erabakiaz

2022/02/17 Urbanizatzeko jarduketa
programaren hasierako onespena,

baldintzatua

Kontzertazio hitzarmen 
proposamena zuzenduta II

2022/03/14

Aholkulari juridikoaren txostena 2022/03/15 Aldekoa

Txosten juridikoa 2022/03/16 Aldekoa

TGBrako akordio proposamena 2022/03/16 Aldekoa

ZUZENBIDEZKO OINARRIAK

I. "13.1 San Frantzisko pasealekua 37" azpiesparrua urbanizatzeko jarduketa programak
(aurrerantzean, UJP) hitzarmen edo kontzertazio-sistema ezartzen du exekuzio pribatuko
araubideko jarduketa-sistema gisa.  Hala,  ekimen pribatuari  jakinarazten zaio jarduketa
integratua Udalaren ikuskaritza eta tutoretzapean eraldatzeko erantzukizuna.

II.  "13.1 San Frantzisko pasealekua 37" azpiesparruko UJPk exekuzio-, urbanizazio- eta
eraikuntza-obrak gauzatzeko egutegi bat jasotzen du.

III.  Lurzoruari eta Hirigintzari buruzko ekainaren 30eko 2/2006 Legearen 160. artikuluan
arautzen da hitzarmen edo kontzertazio-sistemak zein sistema horren bitartez jardun ahal
izateko hitzarmenak izan beharreko gutxieneko edukia (artikulu horretan berariaz xedatu
gabeko guztian, zazpigarren xedapen gehigarrian araututakoari jarraitu behar zaio). Hala,
aintzat harturik artikulu horretako bigarren puntuan xedatzen dena, lurzoruaren jabetzak
UJP  gauzatzean bere gain hartzen dituen konpromisoen gutxieneko edukia ezartzean,
hitzarmenari urbanizazio- eta eraikuntza-obrak garatzeko baldintzak zehazteko gaitasuna
ematen zaio.

Bestalde, 160. artikuluko bosgarren puntuan adierazten da ez dela beharrezkoa hitzarmen
edo kontzertazio-batzarra eratzea eragindako lurrazal guztia jabe bakar batena bada; izan
ere,  jabe  horrek  bereganatuko  baitu  2/2006  Legean  batzarrari  ezarritako  betebehar
guztiak eta hitzarmena ere berak sinatuko baitu.

IV.  Izapidetzeari  dagokionez,  hirigintzako  hitzarmenaren  hasierako  testua  jendaurrean
jarriko da, gutxienez hogei egunez, GAOn eta Udaletxeko iragarki-taulan iragarrita, egoki
iritzitako alegazioak egin ditzaten. Halaber, hitzarmenak Udalaren egoitza elektronikoan
ere egon beharko du interesdunen eskura.

Behin  betiko  onespenaren  ondotik,  udal  ordezkariak  eta  sustatzaileak  hirigintza-
hitzarmena sinatu beharko dute.

V.  Alkatetzari  dagokio  UJP  egikaritzeko  hirigintza-hitzarmenari hasierako  onespena
ematea  (Toki  Araubidearen  Oinarriak  arautzen  dituen  Legearen  21.1.j)  artikulua).
Tolosako  Udalari  dagokionez,  ordea,  eskuduntza  hori  Tokiko  Gobernu  Batzordeari
eskualdatu zitzaion 2019/1228 Alkatetza Dekretuz. Hortaz, organo horri dagokio hasierako
onespena ematea «13.1 San Frantzisko pasealekua 37» azpiesparruko UJP egikaritzeko
hirigintza-hitzarmenari.

AZTERKETA JURIDIKOA

"13.1  San  Frantzisko  pasealekua  37" azpiesparrua  urbanizatzeko  jarduketa  programa
egikaritzeko  hirigintza-hitzarmenak  betetzen  ditu  Lurzoruari  eta  Hirigintzari  buruzko
ekainaren  30eko 2/2006  Legearen  160.  artikuluan  xedatutako  eskakizunak.  Izan  ere,
hitzarmena sustatzaileak (ordezkaritza bitartez) bultzatu du, UJPn iragarritako eremuaren
eraldaketaren denbora-sekuentzia  errespetatu du eta urbanizazio-kargen  % 7ko abala
emateko konpromisoa hartu du. Beraz, hasierako onespena eman daiteke. 

Aurreko guztia ikusita, eta kontuan izanik txosten juridikoak zein udal teknikariak
egindako  txostena  eta  aplikatu  beharreko  lege-xedapenak,  udal  teknikariak  egindako
proposamena aztertu ondoren,  Gobernu Batzar honek, aho batez eta alkateak emandako
ahalmenez baliatuta,

 E R A BA K I    D U

LEHENA-  Hasierako onespena  ematea "13.1  San  Frantzisko  pasealekua  37"
azpiesparrua urbanizatzeko jarduketa programa egikaritzeko honako hirigintza-hitzarmen
honi: 

 
“  HITZARMEN  ARAUTZAILEA,  TOLOSAKO  HIRI  ANTOLAMENDUKO  7.  JARDUN
INTEGRATUKO  “13.1  SAN  FRANTZISKO  PASEALEKUA  37”  AZPIESPARRUA
KONTZERTAZIO-SISTEMAREN BIDEZ KUDEATZEKO. 

BILDU DIRA: 

Alde  batetik,  Olatz  Peon  Ormazabal  andrea,  Tolosako  Udaleko  alkate-lehendakaria;
jakinarazpenetarako helbidea: Udaletxea (Plaza Zaharra plaza, 6A, Tolosa), 20400, Gipuzkoa. 

Bestetik,  Joaquín  Sotomayor  Raymond  jauna,  adinez  nagusia,  NANa:  24406341-Y,  eta
jakinarazpenetarako helbidea hau duena: Elkano kalea 13, 1. ezk., Bilbao, 48008 (Bizkaia). 

ESKU HARTZEN DUTE: 

Olatz Peon Ormazabal  andrea,  Tolosako Udalaren izenean eta hura ordezkatuz,  alkate-
lehendakaria den aldetik. 

Joaquín Sotomayor Reymond  jauna,  JAITZUBIA BARRI SLU  merkataritza-sozietatearen
izenean eta hura ordezkatuz. Sozietatearen helbidea eta jakinarazpenetarako helbidea:  Iru
Bide  poligonoa  5,  1.a,  Galdakao,  Bizkaia,  48960;  NANa:  24.406341-Y;  eta  bere  alde
emandako  ahalordea  Euskal  Notarioen  Elkargoko  Juan  Benguria  Cortabitarte  notarioak
emandako  eskrituraren  bidez  formalizatu  zen bi  mila  eta  zazpiehun  eta  hirurogeita  zortzi
zenbakiarekin, 2020ko azaroaren 26an. 

Ahalorde-eskritura 1. dokumentu gisa erantsi da. 

Alderdiek  elkarri  aitortu  diote  gaitasun juridiko nahikoa dutela  hitzarmen hau kontzertazio-
sistemaren bidez sinatzeko. 

AZALPENAK:

LEHENENGOA. – Tolosako udal planeamendua 2009ko martxoaren 3an onartu zuten behin
betiko  eta  2009ko  martxoaren  31n  argitaratu  zuten  Gipuzkoako  Aldizkari  Ofizialean  (60.
zenbakia). Besteak beste, honako hauek mugatu zituen:  «13. Laskoain» Hirigintza Esparrua
eta horren azpiesparru urbanistikoa,  «13.1. San Frantzisko pasealekua 37» izenekoa. Azken
hori «20.1/13.1» izeneko lursail bakarrak osatzen du, Compañía de las Hijas de la Caridad de
San Vicente de Paul jabetzakoa bera eta hitzarmen honen xedea. 

2.  dokumentu  gisa  erantsi  dira  hirigintza-azpiesparrua  osatzen duten  finken  ohar
sinpleak.

JAITZUBIA BARRI SLU sozietateak 2020ko abenduaren 22an sinatutako ondasun higiezinen
salerosketa-kontratu baten bidez sustatu du sustapen hau. Kontratu horren bidez, Compañía
de las Hijas de Caridad de San Vicente de Paul enpresak JAITZUBIA BARRI SLU sozietateari
saldu dizkio  salerosketa-kontratuaren I.  atalean jasotzen diren  finkak (3. dokumentu  gisa
erantsi da). 

Era  berean,  4.  dokumentu  gisa  aurkeztu  da  hirigintza-jardueretarako  ahalorde  orokorra,
Euskal  Autonomia  Erkidegoko  Notarioen  Elkargoko  Manuel  Fernando  Cánovas  Sanchez
notarioaren  aurrean  emandako  eskrituraren  bidez  formalizatua,  bi  mila  bederatziehun  eta
hogeita bost zenbakiarekin, 2020ko abenduaren 22an. Horren bidez, Compañía de las Hijas
de la Caridad de San Vicente de Paul  enpresak JAITZUBIA BARRI SLU sozietateari  eta
Joaquín  Sotomayor  Raymond  jaunari  ematen  die  hirigintza-arloko  kudeaketak  egiteko
ahalmena.  Indarrean  dagoen  Hiri  Antolamenduko  Plan  Orokorrak  (aurrerantzean,  HAPO)
«13.1  San  Frantzisko  pasealekua  37» egikaritze-unitatea  finkatu  gabeko  hiri-lurzoru  gisa
sailkatzen du, urbanizaziorik ez dagoelako, eta sustapen libreko bizitegi-lurzoru gisa sailkatzen
du  ehuneko  ehunean  (%100).  Neurketa  topografikoaren  arabera,  egikaritze-unitatearen
guztizko  azalera  1.534,12  m²-koa  da.  Tolosako  HAPOk  2.847  m²-ko  (s)  guztizko
eraikigarritasun fisikoa esleitzen dio sestra gainean, eta 3.280 m²-koa (s) sestra azpian, honela
banatuta: 

Antolatutako lursailaren eraikigarritasun fisikoa: 

• Sestra gainean: 2.847 m² (s) bi bloketan banatuta: 
▪ 1. Blokea: 1.500 m² (s).
▪ 2. Blokea: 1.347 m² (s). 

Era berean, sestra gaineko hirigintza-eraikigarritasun hori honela kalifikatzen da: 
• Sestra  gaineko  hirigintza-eraikigarritasuna,  sustapen  libreko  bizitegi-erabilerara

bideratua % 100:
• 1. Blokea: 1.200 m² (s). 
• 2. Blokea: 1.152m² (s).

• Sestra  gaineko  hirigintza-eraikigarritasuna,  hirugarren  sektoreko  erabileretarako,
atariak barne:

• 1. Blokea: 300 m² (s). 
• 2. Blokea: 195 m² (s).

Bi blokeen sestra azpiko hirigintza-eraikigarritasunari dagokionez: 3.280 m² (s). 

BIGARRENA. - 

Urbanizatzeko jarduketa programan (aurrerantzean, UJP) esparru horretarako xedatutakoaren
arabera, aurreikusitako jarduketa kontzertazio-sistemaren bidez kudeatuko dute. 

Ildo  horretan,  Euskal  Autonomia  Erkidegoko  Lurzoruari  eta  Hirigintzari  buruzko  ekainaren
30eko  2/2006  Legearen  (aurrerantzean,  LHL)  160.2  artikuluan  xedatutakoaren  arabera,
kontzertazio-sistemaren  bidez  kudeatuko  jardunak,  nolanahi  ere,  hitzarmen  bat  sinatzea
eskatzen du. Hitzarmen horretan, lurzoruaren jabetzaren % 50ek gutxienez honako baldintza
hauek bete beharko ditu: 

a) Hitzarmen-batzarra osatzea hurrengo artikuluan aurreikusitakoaren arabera. 
b) Batzarraren bidez birpartzelatze-agiria egitea, jarduketaren onurak eta kargak ekitatez
banatzeko. 
c) Nahitaez eta doan laga beharreko lursailen eta ondasunen ekarpena egitea, legean,
plangintzan edo hitzarmenean ezarritako bezala.
d)  Jarduketa-unitateari  legeak,  plangintzak edo hitzarmenak izendatutako urbanizatze-
karga guztiak bere kontura izatea eta urbanizatzearen, azpiegituren eta zerbitzuen obra
guztiak egikaritzea. 
-  Administrazioaren  aurrean  jabeek  konpromisoak  hartzea,  urbanizazio-kargen
zenbatekoaren % 7ko abala formalizatu eta entregatuz.

HIRUGARRENA. - 

2020ko  abenduaren  22ko  ondasun  higiezinen  salerosketa-kontratuaren  arabera  (3.
dokumentu  gisa erantsi  da)  JAITZUBIA BARRI SLU sozietatea da  «13.1 San Frantzisko
pasealekua 37» egikaritze-unitatearen jabe bakarra, eta Joaquín Sotomayor Raymond jauna
da  egikaritze-unitatea  garatzeko  beharrezkoak  diren  hirigintza-jarduketa  guztiak  egiteko
ahalduna (1. eta 4. dokumentuak). 

LAUGARRENA. - 

Hori guztia dela eta, bi alderdiak ados egonda exekuzio unitate hau garatzeko HITZARMEN
honen formalizazioarekin, klausula hauen arabera honako hau erabaki dute. 

KLAUSULAK: 

I.- HITZARMEN HONEN XEDEA. 

Hitzarmen honen xedea da «13.1 San Frantzisko pasealekua 37» egikaritze-unitate bakarrean
sartutako finken jabe bakarrak hartutako konpromisoak arautzea. 

Hitzarmen hau LHLren 160. artikuluan aurreikusitakoa aplikatuz formulatu da. 

II.-  KUDEAKETA-EREMUA  ETA  APLIKATU  BEHARREKO  ARAUBIDE  JURIDIKO
URBANISTIKOA. 

Jardute-esparrua Tolosako HAPOko 7. jardun integratuko  «13.1 San Frantzisko pasealekua
37»  azpiesparruari dagokio. 

Esparru horren kudeaketari dagokionez, lehen aipatutako LHL aplika daiteke.

III.- HITZARMEN BATZORDEAREN ERAKETA. 

Ondoriozko  unitatea  jabe  bakarrekoa  denez,  ez  da  estatutuen  proiekturik  behar  Udalak
onartzeko,  eta  ez  da  hitzarmen  batzorderik  osatu  behar.  Jabeak  bere  gain  hartuko  ditu
hitzarmen honetan jasotako betebehar guztiak. 

IV.- URBANIZATZEKO JARDUKETA PROGRAMA. 

UJP lurren jabeak eskatuta idatzi dute, eta hitzarmen honekin batera doa, aldez aurretik onar
dezaten. 

V.- URBANIZAZIO- ETA ERAIKUNTZA-OBRAK. 

“«13.1  San  Frantzisko  pasealekua  37» egikaritze-unitateak  LHLren  194.  artikuluan
aurreikusitako urbanizazio-proiektu bat beharko du; izan ere, aipatutako artikuluaren bigarren
apartatuaren arabera, jardun integratu batean edozein urbanizazio-obra egiteko, urbanizatze-
proiektua egin beharko da. 

Urbanizatzeko eta eraikitzeko epeak honako hauek dira: 

- Urbanizazio-proiektua aurkezteko epea: hiru (3) hilabeteko gehieneko epean aurkeztuko
da, UJPren hasierako onarpenetik zenbatzen hasita.
- Urbanizazio-obrak hasteko epea: urbanizazio- eta eraikuntza-obrak aldi berean egingo
direla kontuan hartuta, aldi berean hasiko dira. Eraikitzeko lizentzia eman eta gehienez
ere hilabeteko (1) epean.
-  Urbanizazio-obrak  amaitzeko epea:  gehienez  hogeita  hamar  (30)  hilabeteko epean
amaitu beharko dira eraikuntza-lizentzia ematen denetik hasita, urbanizazio-obrak ezingo
baitira amaitu eraikuntza-obrak amaitu arte.
-  Eraikitzeko  lizentzia  eskatzeko  epea:  urbanizazio-proiektua  behin  betiko  onartzen
denetik gehienez hilabeteko (1) epean eskatu beharko da.
-  Eraikuntza-obrak hasteko epea: gehienez ere hilabeteko (1) epean hasi beharko dira,
obra-lizentzia ematen denetik zenbatzen hasita.
- Eraikuntza-obrak amaitzeko epea: eraikitzeko lizentzia eman eta gehienez ere hogeita
hamar (30) hilabeteko epean amaituko dira.

Kronograma bat erantsi da, aurreikusitako gehieneko epeekin. Epeak laburtzeko aukera dago,
inguruabarren arabera: 

VI.- URBANIZAZIO-KARGAK ETA URBANIZAZIO-OBRAK EGIKARITZEA. 

JAITZUBIA BARRI SLU jabe bakarra den aldetik,  bere gain hartuko ditu urbanizazio-karga
guztiak, eta bere kontura egikarituko ditu urbanizazio-obrak. 

Urbanizazio-kargen  barruan,  egikaritze-unitateak  garatuko  duen  urbanizazio-proiektuan
aurreikusitako  urbanizazio-obrez  gain,  Lurzoruari  eta  Hirigintzari  buruzko  Legearen  147.
artikuluan aurreikusitako guztiak ere sartuko dira. 

Egikaritze-unitatea urbanizatzeko obren kontratazioa LHLn aurreikusitakoaren arabera egingo
da, eta, bereziki, 172. artikuluan aurreikusitakoaren arabera. Artikulu horrek honako hau dio: 

«172. Administrazioaren kontratugintzari buruzko legeriaren aplikagarritasuna. 
1.–  Urbanizatzeko  jarduketa  programaren  egikaritzea esleitzeko prozedurari  dagokionez  –
aurreko artikuluetan zehaztu da–, errespetatu egin beharko dira administrazioaren kontratuei
buruz indarrean dagoen legerian publizitatearen eta lehiaren gainean ezarritako baldintzak. 
2.– Urbanizazio-obrak egikaritze pribatuz kontratatu nahi direnean, kontratu publikoei buruzko
legeriaren  printzipioak  bete  beharko  dira  lizitatzaileen  kaudimenari  dagokionez  eta
publizitateari eta lehiari dagokionez, urbanizazio-obrako kontratistak hautatzeko. Horretarako,
kontratisten hautapena lehiaketa publikoz egingo da, obraren zenbatekoaren arabera aldizkari
ofizial batean edo bestean iragarpena eginez eta esleipenerako irizpide objektiboak ezarriz.
Alabaina, baldin eta deitutako lehiaketa publikoan hautatua izan den eragile urbanizatzaileak
urbanizazio-obra egikaritzeko eskakizunak betetzen baditu, ez da beharrezkoa izango. 
3.–  Esleipen-prozedurari,  esleipen-baldintzak  aldatzeari  eta  esleipena  bera  suntsitzeari
dagokienez lege honetan zerbait arautu gabe utziz gero, administrazioaren kontratuei buruzko
legeria aplikatuko da subsidiarioki». 

VII.- JABE BAKARREKO BIRPARTZELAZIO-PROIEKTUA. 

JAITZUBIA BARRI SLUk  «13.1 San Frantzisko pasealekua 37» egikaritze-unitatearen jabe
bakarraren birpartzelazio-proiektua aurkeztuko du Udalean, onar dezan; horretarako, gehienez
ere  hiru  (3)  hilabeteko  epea  du  Tolosako  Udalean  UJPri  hasierako  onespena  ematen
zaionetik. Birpartzelazio-proiektuak eguneratu eta justifikatu egingo du UJPn behin-behinean
jasotako ehuneko hamabosteko balioa (% 15), une horretan egokiak diren homogeneizazio-
koefizienteen arabera. 

VIII.- JARDUKETA GARATZEKO BERMEA. 

Hitzarmen  honetan  ezarritako  konpromisoen  berme  gisa,  jabe  sinatzaileak,  egikaritze-
unitatean sartutako lurzoru guztiaren ehuneko 100 ordezkatzen duenak, konpromisoa hartzen
du hitzarmen hau sinatzen den unean urbanizazio-kargen zenbatekoaren ehuneko zazpiko (%
7)  bermea  formalizatzeko  eta  Tolosako  Udalari  entregatzeko,  hau  da,  32.138,72  euroko
bermea.  Udalak  bermea  itzuliko  du,  jabe  bakarraren  birpartzelazio-proiektua  Jabetza
Erregistroan inskribatu ondoren; izan ere, hirigintza-betebeharrak betetzea bermatuta geratuko
da, ondoriozko finken gaineko benetako afekzioaren bidez. 

IX.- UDALARI ZUZKIDURA PUBLIKOETARAKO LURZORUA LAGATZEA. 

JAITZUBIA BARRI SLUk konpromisoa hartzen du,  egikaritze-unitate  bakarraren hirigintza-
garapenean eta, bereziki, unitate horren birpartzelazio-proiektuan, Tolosako Udalari lagatzeko
nahitaez eta doan laga behar diren lursail guztiak, LHLren 25.1 artikuluaren arabera, eta bai
urbanizazio-proiektuan,  bai  egikaritze-unitatea  garatzen  duen  birpartzelazio-proiektuan
zehaztutako zehaztapen eta ezaugarriekin. 

Ildo  horretan,  aipatutako  legearen  45.1  artikuluak  zehazten  du  birpartzelatze-proiektuaren
behin  betiko  onarpenak  dagokion  administrazioari  eskualdatuko  dizkiola,  jabari  osoan  eta
kargarik  gabe,  nahitaez  laga  beharreko  lursail  guztiak,  lurzoru-ondarean  sartzeko  edo
plangintzan aurreikusitako erabilerei lotzeko. 

X.-IZAPIDETZEA. 

Hitzarmen  honen  hasierako  eta  behin  betiko  onarpena,  LHLren  Zazpigarren  Xedapen
Gehigarrian ezarritakoaren arabera, Tolosako Udalari dagokio, hogei (20) egun balioduneko
epean  jendaurrean  jarri  ondoren.  Epe  horretan,  hitzarmenaren  eduki  osoa  Gipuzkoako
Aldizkari Ofizialean jarriko dute, eta bertan alegazioak aurkeztu ahal izango dituzte. 

XI.- HITZARMEN HONEN IZAERA JURIDIKOA. 

Hitzarmen  hau  juridiko-administratiboa  izango  da,  eta,  beraz,  Administrazioarekiko  Auzien
Jurisdikzioari  dagokio  hitzarmena  interpretatzean  edo  betearaztean  sor  daitezkeen  gaiak
ezagutzea. Eta ados daudela adierazteko eta jasota gera dadin, alderdiek HITZARMEN hau
sinatu dute, adierazitako lekuan eta egunean. 

BIGARRENA.- Urbanizatzeko jarduketa programa egikaritzeko hirigintza-hitzarmenaren
testu  osoa  jendaurrean  jartzea  hogei  (20)  egunez,  alegazioak  egin  ahal  izateko,  eta
dagokion iragarkia argitaratzea Gipuzkoako Aldizkari Ofizialean eta hedapen handieneko
Gipuzkoako Lurralde Historikoko egunkarian edo egunkarietan. Halaber, hitzarmena udal
honen  egoitza  elektronikoan  ere  jartzea  interesdunen  eskura,  helbide  honetan:
https://www.tolosa.eus.

HIRUGARRENA.- Ohartaraztea  urbanizatze-kargen  % 7ko  abala  ezarri  beharko  dela
urbanizatzeko  jarduketa  programa  egikaritzeko,  hirigintza-hitzarmenari  behin  betiko
onespena eman aurretik.

LAUGARRENA.-  Behin  betiko onespena eman ondoren hitzarmena sinatzea Udaleko
txosten juridikoan horretarako xedatzen diren formalitateei jarraikiz.

BOSGARRENA.-  Ebazpena jakinaraztea espedientearen sustatzaileari eta ondasun  eta
eskubideen titularrei, hogei (20) eguneko epean alegazioak aurkez ditzaten. 

3. DEKRETU HAUEN BERRI EMATEA:

2022/446     D  EKRETUA:  2021/63  FAKTURA  ZERRENDA  ETA  2021/64  FAKTURA  
ZERRENDA.  

Idazkariak  2022/446  Dekretuaren berri eman du. Honelaxe dio:
2022KFAK0001

ZINEGOTZI DELEGATUAREN DEKRETUA

BEGOÑA TOLOSA MENDIA andreak, Ogasun eta Finantza Administrazioko Azpisaileko zinegotzi
delegatuak emana, Toki-Araubidearen oinarriak arautzen dituen apirilaren 2ko 7/1985 Legearen
21.1 eta 21.3 artikuluetan ezarritako eskumenekin bat etorrita eta  Alkatetzaren Dekretuak zinegotzi
delegatuei emandako eskumenez baliatuta.

21/2003 Foru  Arauak,  abenduaren  19koak,  Gipuzkoako  Lurralde  Historikoko  Toki  Erakundeen
aurrekontuei buruzkoak, bere 41.2 artikuluan xedatzen duenaren arabera, alkateak aintzatetsiko
ditu legez eskuratutako gastuen konpromisoetatik sortzen diren betebeharrak.

Hori  horrela,  zinegotzi  delegatuari  dagokio  onartzea gastuetatik  eratorritako  2021eko  honako
faktura-zerrenda hauek:

63. zenbaki duena, 10.960,34 eurokoa.

64. zenbaki duena, 246,389,31 eurokoa.

Zerrenda horretan sartuta dauden fakturek oniritzi teknikoa daukate eta behar bezala fiskalizatuta
daude.

 

Horiek horrela, zinegotzi delegatuak honako hau

EBAZTEN DU:

LEHENA.- Onartzea honako faktura-zerrenda hauetako faktura guztien eta bakoitzaren gastua eta
ordain ditzatela agintzea:

63. zenbaki duena, 10.960,34 eurokoa.

64. zenbaki duena, 246,389,31 eurokoa

 

BIGARRENA.-  Dekretu hau jakinaraztea Tolosako Udaleko kontuhartzaileari eta Tokiko Gobernu
Batzarrari.

Zinegotzi delegatua

Begoña Tolosa Mendia

Nire aurrean,
idazkaria

Begoña Garmendia Vázquez

Batzarkideak jakinaren gainean geratu dira.

2022/519     D  EKRETUA: 2021/66 FAKTURA ZERRENDA  .

Idazkariak  2022/519  Dekretuaren berri eman du. Honelaxe dio:
2022KFAK0001

ZINEGOTZI DELEGATUAREN DEKRETUA

BEGOÑA TOLOSA MENDIA andreak, Ogasun eta Finantza Administrazioko Azpisaileko zinegotzi
delegatuak emana, Toki-Araubidearen oinarriak arautzen dituen apirilaren 2ko 7/1985 Legearen
21.1  eta  21.3  artikuluetan  ezarritako  eskumenekin  bat  etorrita  eta 2022ko  otsailaren 14ko 
 2022/281  Alkatetzaren Dekretuak zinegotzi delegatuei emandako eskumenez baliatuta.

21/2003 Foru  Arauak,  abenduaren  19koak,  Gipuzkoako  Lurralde  Historikoko  Toki  Erakundeen
aurrekontuei buruzkoak, bere 41.2 artikuluan xedatzen duenaren arabera, alkateak aintzatetsiko
ditu legez eskuratutako gastuen konpromisoetatik sortzen diren betebeharrak.

Hori  horrela,  zinegotzi  delegatuari  dagokio  onartzea gastuetatik  eratorritako  2021eko  honako
faktura-zerrenda hau:

66. zenbaki duena, 118.981,44eurokoa.

Zerrenda horretan sartuta dauden fakturek oniritzi teknikoa daukate eta behar bezala fiskalizatuta
daude.

 

Horiek horrela, zinegotzi delegatuak honako hau

EBAZTEN DU:

LEHENA.- Onartzea honako faktura-zerrenda honetako faktura guztien eta bakoitzaren gastua eta
ordain ditzatela agintzea:

66. zenbaki duena, 118.981,44 eurokoa.

 

BIGARRENA.-  Dekretu hau jakinaraztea Tolosako Udaleko kontuhartzaileari eta Tokiko Gobernu
Batzarrari.

Zinegotzi delegatua

Begoña Tolosa Mendia

Nire aurrean,
idazkaria

Begoña Garmendia Vázquez

Batzarkideak jakinaren gainean geratu dira.

2022/733   D  EKRETUA: 2022/1 FAKTURA ZERRENDA  .

Idazkariak  2022/733  Dekretuaren berri eman du. Honelaxe dio:
2022KFAK0001

ZINEGOTZI DELEGATUAREN DEKRETUA

BEGOÑA TOLOSA MENDIA andreak, Ogasun eta Finantza Administrazioko Azpisaileko zinegotzi
delegatuak emana, Toki-Araubidearen oinarriak arautzen dituen apirilaren 2ko 7/1985 Legearen
21.1  eta  21.3  artikuluetan  ezarritako  eskumenekin  bat  etorrita  eta 2022ko  otsailaren 14ko 
 2022/281  Alkatetzaren Dekretuak zinegotzi delegatuei emandako eskumenez baliatuta.

21/2003 Foru  Arauak,  abenduaren  19koak,  Gipuzkoako  Lurralde  Historikoko  Toki  Erakundeen
aurrekontuei buruzkoak, bere 41.2 artikuluan xedatzen duenaren arabera, alkateak aintzatetsiko
ditu legez eskuratutako gastuen konpromisoetatik sortzen diren betebeharrak.

Hori horrela, zinegotzi delegatuari dagokio onartzea gastuetatik eratorritako 2022ko honako faktura-
zerrenda hau:

1. zenbaki duena, 41.693,25 eurokoa.

Zerrenda horretan sartuta dauden fakturek oniritzi teknikoa daukate eta behar bezala fiskalizatuta
daude.

 

Horiek horrela, zinegotzi delegatuak honako hau

EBAZTEN DU:

LEHENA.- Onartzea honako faktura-zerrenda honetako faktura guztien eta bakoitzaren gastua eta
ordain ditzatela agintzea:

1. zenbaki duena, 41.693,25 eurokoa.

BIGARRENA.-  Dekretu hau jakinaraztea Tolosako Udaleko kontuhartzaileari eta Tokiko Gobernu
Batzarrari.

Zinegotzi delegatua

Begoña Tolosa Mendia

Nire aurrean,
idazkaria

Begoña Garmendia Vázquez

Batzarkideak jakinaren gainean geratu dira.

Eta besterik gabe,  bilera amaitutzat jo dute 12:05ean.

ALKATEA                                              IDAZKARIA

Plaza Zaharra, 6A  - 20400  TOLOSA   -  Tel.: 943 65 44 66  -  Faxa: 943 69 75 10  -  e-mail: udate@tolosa.eus                     12
www.tolosa.eus  

Egiaztapen Kode Segurua/Código Seguro de Verificación: ESKU6586a637-a356-44fd-b568-d1f189139b0b
Dokumentu elektroniko honen paperezko kopiaren osotasuna eta sinadura egiaztatzeko, sar ezazu egiaztapen kode segurua egoitza elektronokoan:

https://uzt.gipuzkoa.eus?De=07110

Compruebe la integridad y firma de la copia en papel de este documento electrónico, introduciendo el código seguro de verificación en la sede

electrónica: https://uzt.gipuzkoa.eus?De=07110

https://uzt.gipuzkoa.eus?De=07110&CSV=ESKU6586a637-a356-44fd-b568-d1f189139b0b
https://uzt.gipuzkoa.eus?De=07110&CSV=ESKU6586a637-a356-44fd-b568-d1f189139b0b
https://uzt.gipuzkoa.eus?De=07110&CSV=ESKU6586a637-a356-44fd-b568-d1f189139b0b


Sinaduren laburpena / Resumen de firmas

2022IGBA0007-2022-03-22 Gobernu batzarra akta/2022-03-22 GobernuTitulua / Título:


		2022-03-24T11:54:17+0100


		2022-03-25T11:51:14+0100




